
Ed. 15. Frumvarp til laga [.15. mál]. .

um kaupábyrgðarsjóð.

Flm.: Eggert G. Þorsteinsson, Jón Arm. Héðinsson.

1. gr.
Stofna skal kaupábyrgðarsjóð. Tilgangur sjóðsins er að tryggja greiðslu launa,

ef atvinnurekandi verður gjaldþrota, kemst í greiðsluþrot eða greiðir ekki laun af
öðrum ástæðum.

2. gr.
Lög þessi ná til allra launþega í landinu, hvort sem viðkomandi atvinnurek-

andi hefur greitt iðgjöld samkvæmt 4. gr. eða ekki,

3. gr.
Kaupábyrgðarsjóður greiðir að nokkru eða öllu laun, orlofsfé eða aðrar greiðsl-

ur fyrir framlagða vinnu, sem vangreiddar hafa "erið þrjá mánuði eða lengur,
enda hafi launakrafan verið gerð aðfararhæf með dómi, úrskurði eða sátt, en
atvinnurekandi ófær um að greiða launin. Sjóðurinn tekur "ið kröfurétti launþega
gagnvart atvinnurekanda, að svo miklu leyti sem bætur hafa "erið greiddar úr
sjóðnum.

4. gr.
Tekjur sjóðsins eru 20% viðauki við iðgjald atvinnurekenda til atvinnuleysis-

tryggingasjóðs. Gjaldið skal leggja á, innheimta og varðveita á sama hátt og lög
kveða á um iðgjald til atvinnuleysistrygginga, eftir því sem þau geta átt við.

5. gr.
Stjórn atvinnuleysistryggingasjóðs fer með stjórn kaupábyrgðarsjóðs. og greiðsl-

ur úr sjóðnum skulu ákveðnar af sömu aðilum og greiðslur úr atvinnuleysistrygg-
ingasjóði, samkvæmt reglum, sem stjórn sjóðsins setur.

Tryggingastofnun ríkisins annast reikningshald og daglega afgreiðslu kaup-
ábyrgðarsjóðs samkvæmt sömu reglum og gilda um atvinnuleysistryggingasjóð.

6. gr.
Félagsmálaráðherra setur með reglugerð nánari ákvæði um framkvæmd þessara

laga að fengnum tillögum stjórnar atvinnuleysistryggingasjóðs.

7. gr.
Lög þessi öðlast gildi 1. jan. 1972.

Greinargerð.

Í þeim stóru sveiflum, sem átt hafa sér stað á vinnumarkaði þjóðarinnar undan-
farin ár, hefur þess of oft gætt, að atvinnufyrirtæki þau, sem, nánast eru tengd þessum
sveiflum, geta ekki, þegar erfiðast er í úr i, greitt út lögákveðin eða samnings-
bundin laun til verkafólks síns. Þegar slíkt kemur fyrir, kostar það oft langvinn
málaferli að ná út umsömdum launum, og dæmi munu um, að laun hafi aldrei
náðst að fullu. Þetta er því sárara og erfiðara sem launin eru lægri - auk þess
kostnaðar, sem hlýtur að vera samfara slíkum málarekstri.

Megintilgangur þessa frv. er að tryggja, svo sem í mannlegu valdi stendur, að
þeir, sem fjárhagslega minnst mega sín, verkafólkið. verði ekki fyrir áföllum af
þessum sökum.

Í frv. þessu er gert ráð fyrir, að tekjur kaupábyrgðarsjóðs verði 20% viðauki
við núgildandi iðgjald atvinnurekenda til atvinnuleysistryggingasjóðs.

Óþarft þykir að setja sérstaka stjórn fyrir þennan sjóð, heldur verði hann
undir stjórn og í vörzlu atvinnuleysistryggingasjóðs, sem þegar hefur komið sér
upp nauðsynlegu kerfi til þjónustu sinnar.

Frv. þetta verður einnig að telja algjöra hliðstæðu við starfsemi atvinnuleysis-
tryggingasjóðs.


